
Daripada Abi Hurairah r.a, sesungguhnya Rasulullah s.a.w telah bersabda : Adakah
kamu tahu apakah erti muflis ?

Para sahabat menjawab : Orang muflis di kalangan kami ialah seseorang yang
tidak memiliki wang dan harta.

Maka Rasulullah s.a.w menjelaskan : Sesungguhnya orang muflis daripada
kalangan umatku ialah seseorang yang datang pada hari kiamat kelak membawa
(modal) pahala solat, puasa dan zakat. Dalam masa yang sama, ia memikul dosa
(liabiliti ) memaki hamun orang, memfitnah orang, memakan harta orang tanpa
hak, menumpahkan darah orang dan memukul orang, lalu diberikan pahalanya
(orang yang muflis tersebut) kepada mangsa-mangsanya di dunia dahulu. Apabila
ia (si muflis) telah kehabisan pahala, diambil pula dosa-dosa mangsanya lalu
dibebankan kepadanya ( si muflis ) sehingga akhirnya ia dihumbankan ke neraka
jahannam.

( Hadis riwayat Imam Muslim )

